
1 HELBURU NAGUSIA

Gipuzkoak, europar definizioaren ikuspegitik, jakintzan oinarritutako  ekonomia lehiakor eta dinamikoagoa duen gizarte bat bihurtu nahi du, ekonomikoki era iraunkorrean hazteko gai den  bat, lanpostu gehiago eta hobeak sortuz eta gizarte kohesio handiagoa edukiz. Eta, Jakintzaren Gizartean hazteko, jakintza berriak sortu behar dira, heziketa eta prestakuntzaren bidez transmititu, IKTen bidez zabaldu eta industria edo zerbitzuen arloan jardunbide berrien bidez erabili. 
Eta, horregatik hartzen dute hain balio handia, alde batetik, prestatze/ikaste prozesuek eta, beraz, heziketa eta prestakuntzako sistemek eta, bestetik, pertsonek eta prestatze/ikaste prozesuekin dituzten harremanek. Pertsona protagonista bihurtzen da eta Informazioaren eta Jakintzaren Gizartea eraikitzeko prozesuaren ardatz.
Horrela, eta Gipuzkoa berrikuntzaren eta jakintzaren lurralde izan dadin, etengabe ikasten egotea planteatzen da herritarrek gizartean aktiboki parte hartzeko bermerik onena delako (garapen pertsonala, lanbide gaitasunak eta gizarte kohesioa).  Hitz batean, jakintzagai ezberdinetan lanean arituko diren eta jakin nahia beren barnetik aterako zaien, hau da, ulertzen duten, pertsonek osatutako gizartea.  Hots, ondoko hauek izango dira lurralde horren ezaugarri:
· Herritarren protagonismoa, eskubide eta betebeharrak dituztela dakitenena.
· Bizitza osoko heziketa eredu berezia, aldaketaren eragile gisa jardungo duena.
· IKTak heziketa prozesuan informazio eta komunikazio tresna gisa erabiltzea, eredu aldaketa bultzatuz.
· Kudeaketan aurreratuta dabiltzan antolakundeen garapena.

2 AURRERA ERAMAN BEHAR DIREN ZEREGINAK

Proposatutako helburuak eragingarritasunez eta efikaziaz lortzeko, aurrera eraman behar diren zereginak ondoko neurri eta ekintzen arabera antolatu ditugu: 
1. Jakintzan pertsonak garatzera orientatuta daudenak
1.1.  Nazioez gaindiko mugikortasuna
1.2.  Irakasleen prestakuntza:IKTak eta irakasleen zeregin berria
1.3.  Ikerketarako giza baliabideak
1.4.  Herritartasun aktiboa: beren bizitza osoan ikasten jardutearen arloan dituzten eskubide eta betebeharrez jabetzen diren pertsonak
1.5.  Bizitza osoko ikastaldia
2. Jakintza sortu, transmititu eta aplikatzera orientatuta daudenak:
2.1.  Prestakuntzako I+G+Iak: IKTak trinkoki erabiltzean oinarritutako produktu eta zerbitzuak garatzea, ikasi/erakusteko prozesuetan hobetzeko balioko dutenak
2.2.  eGela: gela IKTz hornitzea
2.3.  Komunitate birtuala :irakasleekin jakintza konpartitzea
2.4.  Unibertsitateak jakintzaren arloan
2.5. Jakintza gizartean zabaltzea
3. Enpresak antolatu eta kudeatzeko era berriak (pertsonaren ikuspegitik) sustatzeko direnak

3 LANERAKO PRINTZIPIOAK

Estrategia horren oinarrian dauden lanerako printzipio espezifikoak eta jardun planak, hau da, Berrikuntzarako eta Jakintzaren Gizarterako Departamentuak definitzen dituenen osagarriak direnak, ondoko hauek dira:
· Europako Batasuneko jarraibideak onartzea,
· bizitza osoan ikastearen kontzeptua garatzea,
· erantzun integralen beharra, erantzun estrukturalak sustatzeko gai direnak, hau da, heziketa eta prestakuntza arloetarako izango direnak.
· berrikuntza –helburuetan, ekintzen diseinuan eta egin beharreko lanen metodologietan- eta esperimentazioa, lana proiektatu eta gauzatzeko oinarri gisa.
· erakundeen arteko koordinazioa, nagusiki Eusko Jaurlaritzarekin, eta bereziki Hezkuntza, Unibertsitate eta Ikerketa Sailarekin eta Justizia, Enplegu eta Gizarte Segurantzako Sailarekin, EAE barruko politika eta ekimen ezberdinak elkarren osagarri izateko aukera egon dadin;
· partaidetza, ekintzak aurrera eramaterakoan erakunde sustatzaileei benetako protagonismoa emanez;
· babesletza, batik bat eremu pribatu eta sozialarena, ekintzak aurrera eramaterakoan konpromiso maila handiagoak lortzearren, eta eragin handiagoa gizartean, proposatutako helburuei dagokienez;

4 HELBURU ESPEZIFIKOAK

Aurrera eraman nahi ditugun jardunen bidez lortu nahi ditugun helburu espezifikoak ondoko hauek dira 2004. urtean:
· Gazteak (LH eta unibertsitatekoak) prestatzea, beste herri batzuetan prestatzeko egonaldiak eginez (ikastetxeetan eta enpresetan). 
· Jakintzaren gizartean irakasleen zeregin berria sustatzea (IKTak; irakaskuntza eta ikasketa prozesuak; prestakuntza emozionala eta soziala, ekintzailetasuna; parte hartzea pertsonaren ikuspegitik).
· I+Gra geroago eta gazte gehiago sartzen eta hura hobetzen laguntzea.
· Pertsonak gaitzea Jakintzaren Gizarteko zeregin berrian. 
· Bizitza osoan ikastea bideragarri egiteko ereduak lantzea.
· IKTak trinkoki erabiliz heziketa produktu eta zerbitzuak garatzea, irakatsi eta ikasteko prozesuak hobetzeko. 
· Azpiegitura digital espezifikoak hornitzea, IKTak erabil daitezen irakatsi eta ikasteko prozesuetan.
· Komunitate birtuala sendotzea, irakasleen artean jakintza konpartitu eta transferitzeko dinamika gisa.
· Enpresak antolatu eta kudeatzeko era berriak sustatzea, pertsonen parte hartzea oinarri hartuta.
· Jakintza gizartean zabaltzen saiatzea.
· Unibertsitateek Jakintzaren Gizartean duten zeregin berria sustatzea, IKTak sartuz, jakintza transmitituz eta eskualde eta erregioetako beharrak eta estrategiak koordinatuz.

5 PUBLIKO HARTZAILEA ETA ENTITATE ONURADUNAK

5.1 PUBLIKO HARTZAILEA
Pertsonak:
· Heziketa arautuko sistemako gipuzkoar ikasleak (lehen hezkuntzako, bigarren hezkuntzako eta unibertsitatekoak).
· Gipuzkoan herritartasun aktiboaren kontzeptuaren garapenean konpromisoa hartzen duten emakume eta gizonezkoak.
Hezkuntza sistema:
· Gipuzkoako ikastetxeetako irakasleak eta langileak, Eusko Jaurlaritzako Hezkuntza, Unibertsitate eta Ikerketa Sailaren herri fondoekin finantzatutako ikasgaiak ematen dituztenetakoak, eta Gipuzkoako unibertsitateetakoak.
· Gipuzkoako ikastetxeak, Eusko Jaurlaritzako Hezkuntza, Unibertsitate eta Ikerketa Sailaren herri fondoekin finantzatutako ikasgaiak ematen dituztenak, eta Gipuzkoako unibertsitateak.
· Prestakuntza entitateen elkarteak eta/edo taldeak, nahiz eskolako komunitateak, goiko paragrafoan aipatutako erakundeen interesak ordezkatzen dituztenak 
Gizartea:
· Gipuzkoako enpresak
· Herritartasun aktiboa eta jakintza sustatzeko konpromiso egonkorrak hartu dituzten udal erakundeak.
ENTITATE ONURADUNAK
Pertsonak:
· Gipuzkoako Bigarren Hezkuntzako zentroak, prestakuntza zikloak ematen dituztenak, Eusko Jaurlaritzako Hezkuntza, Unibertsitate eta Ikerketa Sailaren herri fondoekin finantzatuak; eta Unibertsitatea.
· Prestakuntza entitateen elkarteak edo taldeak, nahiz eskolako komunitateak, goiko paragrafoan aipatutako erakundeen interesen ordezkari gisa.
· Enpresen eta/edo enpresaburuen unitate eta elkarteak eta gizarte izaerako entitateak, lan munduan esperientzia handia dutenak.
Hezkuntza sistema:

· "Gipuzkoako ikastetxeak", Eusko Jaurlaritzako Hezkuntza, Unibertsitate eta Ikerketa Sailaren herri funtsekin finantzatutako kurtsoak ematen dituztenak.
· Prestakuntza entitateen elkarteak edo taldeak, nahiz eskolako komunitateak, goiko paragrafoan aipatutako entitateen interesak ordezkatzen dituztenak.
Gizartea:
· Gipuzkoako ikastetxeak, Eusko Jaurlaritzako Hezkuntza, Unibertsitate eta Ikerketa Sailaren herri funtsekin finantzatuta kurtsoak ematen dituztenak, eta unibertsitatea.
· Prestakuntza entitateen elkarteak edo taldeak, nahiz eskolako komunitateak, goiko paragrafoan aipatutako entitateen interesak ordezkatzen dituztenak.
· Gipuzkoako enpresak eta enpresa elkarteak.
· Elkarte estrategikoak, herrietakoak eta/edo eskualdeetakoak, Gipuzkoako alderdi edo sektore bateko agente egokiak (ezinbestekoak) eduki eta jakintza sustatzeak dakartzan era askotariko arazoei ikuspegi orokorra ematen lan egiteko interesa dutenak; eta proiektuak arrakasta izan dezan lan egiteko prest dauden entitateak.  
Laguntzen kudeaketa administratiboari dagokionez, hautagarri  edo subentzionagarritzat hartzen diren zerbitzuak ematen dituzten entitateak izango dira onuradunak.
.

6 IKASKETAREN KREDITUA

Pertsonei zuzenduta egongo diren jardunak "ikasketa kredituaren" bidez kudeatuko dira. Sistema berria da eta horrela: 
· pertsona onuradunek beren kudeaketa egingo dute eta erantzule izango dira,
· zerbitzuak (jakintzaren sustapena) ematen dituzten entitateek  beren eskaintzaren kudeaketa osoa egingo dute,
· entitate sustatzaileek (herri administrazioak) taldeak segmentatu, jardunak pertsonalizatu, tramitazio administratibo bakarra egin eta ebaluazio osoa kudeatu eta egingo dute,
Sistema “ikasketa kontu birtualaren” kontzeptuan oinarritzen da. Kontzeptu hori Europar  Batasunean esperimentatzen ari da (http://e-lap.org) eta babesletza publiko/pribatuan eta hurbiltasun eta ordezkotasun printzipioetan oinarritzen da; kontzeptu horretan pertsona jardueraren ardatz da.  Horri esker erakunde/pertsona bakoitzak ondo egiten du egin beharrekoa. Hau da:
· erakunde sustatzaileek:  onuradunak zehazten dituzte, zerbitzuak eta zerbitzu erakundeak homologatzen dituzte (kalitatearen aldetik) eta zerbitzuak eskuratzeari dagokionez aukera berdintasuna bermatzen dute;
· zerbitzu erakundeek: zerbitzuen eskaintza sustatzen dute, lehiaketa bidez; eta
· onuradunek: enplegua sustatzeko prozesuan koherentetzat jotzen dituzten zerbitzuak aukeratu eta ordaintzen dituzte (elkarrordainketa modura ikasketa kontu birtualari esker).

7 LAGUNTZAK ESKATZEKO ERA
Gipuzkoa Informazioaren eta Jakintzaren Gizartean sartzeko helburuarekin koherente izanik, Berrikuntzarako eta Jakintzaren Gizarterako Departamentuak  IKTak sartu ditu bere lana kudeatzeko funtsezko elementu gisa, horrela entitate onuradunek beren dokumentazioa http://www.gipuzkoa.net/ikasmina web orriaren bidez aurkez dezaten.

8 PROGRAMETAN PARTE HARTZEA

IKTen eta “ikasketa kreditua” kontzeptuaren bidez Berrikuntzarako eta jakintzaren Gizarterako Departamentuak abian jarri du jakintzaren sustapenerako jardueretan era pertsonalizatuan parte hartzeko sistema bat. Alde horretatik sustatuko du pertsona bera izatea bere prozesuak kudeatuko dituena (zerbitzu erakundeak aukeratuko ditu, zerbitzuak eta zerbitzu horiek eskaintzeko lurralde eta denbora eremuak aukeratuko ditu).
Jarduera bakoitzak bere funtzionamendu dinamika du ( ikus jarduera bakoitzaren aurkezpena), hala ere guztiek funtzionamendu arau bera dute:
· Zerbitzu erakundeek, zerbitzuak eskaini aurretik homologatuta egon beharko dute, gero beren eskaintza aurkezteko. Eskainitako zerbitzuak onuradunek beraiek kudeatuko duten ikasketa kontu birtualaren bidez kobratuko dituzte. Jarduera horiek dagokion araudia betez egingo dira; eta horrek era berean zerbitzu erakundeak eskaera prozesu bat betetzea eskatzen du.
· Onuradunek aldez aurretik onuradun direla egiaztatu beharko dute (jarduera bakoitzak bere prozedura dauka) eta ikasketa kontu birtualaren titular den unetik aurrera aukeran dituen zerbitzuak eskuratu ahal izango ditu (ikusi, aukeratu, matrikulatu, parte hartu, ordaindu). 

